
Vaccination saves lives

Dogfen friffio ar gyfer penaethiaid a

staff ym mhob lleoliad addysg

Mae'r briff hwn ar gyfer ysgolion meithrin,
ysgolion cynradd, ysgolion uwchradd, a
lleoliadau addysg eraill ynghylch y rhaglen
brechu rhag y ffliw i blant oed ysgol yng
Nghymru yr hydref/y gaeaf hwn.

Gwnewch yn siwr fod gan bob aelod o staff
sydd angen gwybod am y rhaglen fynediad at
yr wybodaeth hon.

Mae cael brechlyn ffliw bob blwyddyn
yn un o’r ffyrdd gorau o amddiffyn rhag
o yffliw

5 rheswm dros gael y brechlyn
ffliw:

Mae'r brechlyn ffliw yn helpu i
amddiffyn plant a phobl ifanc
rhag salwch sy'n gysylitiedig a’r
ffliw, a all fod yn ddifrifol, hyd yn
oed i'r rhai sy'n iach.

Mae plant a phobl ifanc yn
lledaenwyr cyffredin o'r ffliw, ac yn
aml byddant yn trosglwyddo'r ffliw
I bobl eraill.

Mae brechu plant a phobl ifanc yn
helpu i leihau lledaeniad y ffliw i'w
teuluoedd, eu ffrindiau a'r
gymuned ehangach.

Mae'n rhad ac am ddim, yn

gyflym, yn hawdd ac yn
ddiogel. Chwistrell trwyn cyflym a
syml yw'r brechlyn ffliw a gynigir
yn rheolaidd i blant yn yr ysgol.

Mae'r brechlyn ffliw yn helpu i atal
absenoldebau o'r ysgol sy'n
gysylitiedig a’r ffliw.




Cymhwysedd ar gyfer brechiad ffliw

e Bydd pob plentyn ifanc (dwy oed ar 31 Awst,
hyd at bedair oed) yn cael cynnig brechiad ffliw
am ddim. Bydd hwn yn cael ei roi ym mhractis
meddygon teulu’r plentyn fel arfer ond bydd yn
cael ei roi mewn meithrinfeydd mewn rhai
ardaloedd yng Nghymru.

e Bydd pob plentyn oedran ysgol yng Nghymru,
o'r dosbarth derbyn hyd at flwyddyn ysgol 11,
yn cynnwys yr oedran hwnnw, yn cael cynnig
brechiad rhag y ffliw am ddim yr hydref/y gaeaf
hwn er mwyn helpu i'w amddiffyn ef ac eraill rhag
y ffliw.

e Mae staff sydd mewn mwy o berygl o
gymhlethdodau os ydynt yn dal y ffliw hefyd yn
gymwys i gael y brechlyn ffliw am ddim yn eu
practis meddygon teulu neu fferylifa gymunedol.
Gall rhai awdurdodau lleol gynnig brechiad rhag y
ffliw i staff ysgol drwy eu gwasanaeth iechyd
galwedigaethol, ond nid yw hyn yn rhan o raglen
frechu'r GIG. Mae rhagor o wybodaeth am
gymhwysedd ar gael yn
icc.gig.cymru/brechlynffliw/cymhwystra

Ynglyn a'r ffliw a'r brechlyn

e Mae'r ffliw yn gallu bod yn ddifrifol iawn. Feirws
sy’n achosi’r ffliw, a gall cymhlethdodau difrifol
megis broncitis, niwmonia a heintiau yn y glust
ddatblygu ymhlith rhai plant.

e Bron bob blwyddyn, bydd angen triniaeth ar rai
plant mewn uned gofal dwys oherwydd y ffliw. Yn
2024 aeth dros 460 o blant a phobl ifanc i
Adrannau Damweiniau ac Achosion Brys yng
Nghymru oherwydd vy ffliw.

e Mae brigiadau o achosion o'r ffliw yn digwydd yn
ystod y rhan fwyaf o aeafau. Mewn gaeaf
nodweddiadol, gall miloedd o bobl farw o
afiechydon sy'n gysylitiedig a'r ffliw yn y DU. Mae
cael brechlyn ffliw bob blwyddyn yn un o’r
ffyrdd gorau o amddiffyn rhag y ffliw.

Bydd y rhan fwyaf o blant yn cael y brechlyn ffliw
drwy chwistrell trwyn syml. Niwl man yw'r
brechlyn sy'n cael ei chwistrellu i fyny'r trwyn, trwy’r
ddwy ffroen. Y chwistrell trwyn yw'r brechlyn ffliw a
argymhellir ar gyfer y rhan fwyaf o blant a phobl
ifanc. Nid yw'n achosi’r ffliw.

Ni all nifer fach o blant gael y chwistrell trwyn
oherwydd rhai triniaethau neu gyflyrau meddygol
sydd ganddynt eisoes. Mae'r ffurflen gydsynio’'n
gofyn cwestiynau i rieni/gwarcheidwaid a fydd yn
helpu'r tim sy'n rhoi'r brechlynnau i adnabod y plant
hyn. Mae’n bosibl y cynigir y brechlyn ffliw i'r plant
hyn trwy bigiad.

Mae'r brechlyn chwistrell trwyn yn cynnwys olion
bach o gelatin moch wedi'i buro'n dda, a ddefnyddir
hefyd mewn amrywiaeth o feddyginiaethau
hanfodol.

Nid yw’r brechlynnau ffliw a roddir trwy bigiad
yn cynnwys gelatin. Mae rhai grwpiau ffydd fel y
cymunedau Mwslimaidd ac Iddewig wedi
cymeradwyo defnyddio meddyginiaethau nad ydynt
yn cael eu cymryd drwy’r geg a brechlynnau sy'n
cynnwys gelatin. Mae rhagor o wybodaeth ar gael
yn icc.gig.cymru/GelatinPork

Y brechlyn chwistrell trwyn yw'r brechlyn a
argymhellir ar gyfer plant sy'n gallu ei gael gan ei
fod yn cynnig amddiffyniad effeithiol. Fodd bynnag,
dylai'r bobl hynny y byddai'n well ganddynt fod eu
plentyn yn cael y brechlyn trwy bigiad arall nad yw’n
cynnwys gelatin nodi hynny ar y ffurflen gydsynio.

Yn ddelfrydol, bydd y brechlyn chwistrell trwynol a'r
brechlyn ffliw trwy bigiad ar gael mewn lleoliadau
addysgol yn ystod yr un sesiwn. Fodd bynnag,
efallai y bydd gofyn i rai plant a phobl ifanc fynd i
ganolfan frechu gymunedol neu eu practis
meddygon teulu i gael y pigiad.

| gael rhagor o wybodaeth am y brechlynnau ffliw
sydd ar gael, gan gynnwys yr hyn sydd ynddynt a'r
sgil-effeithiau posibl, ewch i medicines.org.uk/emc
(safle allanol, Saesneg yn unig). Rhowch enw'r
brechlyn yn y blwch chwilio. Gallwch hefyd weld y
daflen i gleifion ar-lein. Gallwch ddod o hyd i enw'r
brechlyn yn icc.gig.cymru/AmYBrechlynFfliw



https://icc.gig.cymru/gwybodaeth-erthygl/brechlyn-ffliw/cymhwystra-ar-gyfer-y-brechlyn-ffliw/
https://icc.gig.cymru/adnoddau/
https://www.medicines.org.uk/emc

Pecynnau cydsynio a gwybodaeth am y brechiad rhag y ffliw

Bydd pecynnau cydsynio ar gyfer disgyblion a'u
rhieni/gwarcheidwaid yn cael eu rhoi i leoliadau
addysg cyn y sesiwn brechu rhag vy ffliw a drefnwyd.
Gall y pecynnau hyn fod ar bapur neu ar ffurf
ddigidol.

Mae pob pecyn cydsynio fel arfer yn cynnwys:

e A Llythyr (neu e-bost), taflen a ffurflen
gydsynio. Mae'r llythyr a'r daflen yn rhoi
gwybodaeth i ddisgyblion a rhieni/gwarcheidwaid
am y brechlyn a'i fanteision. Rhoddir gwybodaeth
er mwyn sicrhau cydsyniad ar sail gwybodaeth i
blant a phobl ifanc gael y brechlyn ffliw. Gofynnir i
rai lleoliadau anfon y rhain yn electronig.

e Mae'r daflen ar gael mewn fformatau hygyrch
(yn cynnwys Print Bras, Hawdd ei Ddeall, laith
Arwyddion Prydain a Sain fel arfer). Er mwyn
cyrchu’r fformatau hyn, dylid cyfeirio rhieni a
gwarcheidwaid i:
icc.gig.cymru/brechlynnau/adnoddau-

hygyrch

e Mae angen cael cydsyniad cyn rhoi brechiad.
Er ein bod yn argymell bod disgyblion yn cael
cydsyniad eu rhieni/gwarcheidwaid, bydd rhai
plant o oedran ysgol uwchradd yn gallu
cydsynio’n gyfreithiol drostynt hwy eu hunain.
Gall hyn gynnwys rhai plant sydd o dan 16 oed,
ond dim ond os bydd yr unigolyn sy'n rhoi'r
brechlyn yn eu hasesu fel rhai sy'n ddigon
aeddfed i ddeall yn llawn yr hyn sy'n cael ei
gynnig. Gelwir hyn yn 'gymhwysedd Gillick'. | gael
rhagor o wybodaeth am hyn, chwiliwch am
'cydsynio' yn 111.wales.nhs.uk (safle allanol),
neu siaradwch a’ch nyrs ysgol neu eich tim
imiwneiddio.

e Pan fydd pobl ifanc yn rhoi eu cydsyniad eu
hunain, mae'n dal yn well bod
rhieni/gwarcheidwaid yn rhan o'r broses o wneud
y penderfyniad. Os yw'r unigolyn ifanc yn cytuno,
bydd y rhiant/gwarcheidwad yn cael gwybod bod
y brechiad wedi'i roi.

e Gofynnir i leoliadau addysg ganiatau i weithwyr
gofal iechyd proffesiynol ddefnyddio eu barn
glinigol wrth gymhwyso asesiad cymhwysedd
Gillick fel ffordd o gael hunan-gydsyniad gan y
bobl ifanc lle y bo'n briodol.

e Dylid cyfeirio unrhyw ymholiadau neu bryderon
gan rieni/gwarcheidwaid ynglyn & hunan-
gydsyniad a phroses asesu cymhwysedd Gillick
at nyrs ysgol neu dimau imiwneiddio’r bwrdd
iechyd.

Sut mae cydsyniad yn cael ei gasglu:

Anfonir ffurflenni cydsynio electronig yn
uniongyrchol gan y rhieni/gwarcheidwaid at y tim
nyrsio ysgol neu’r tim imiwneiddio.

Efallai y gofynnir i'ch lleoliad gasglu ffurflenni
cydsynio papur wedi'u cwblhau gan
rieni/gwarcheidwaid ar ran y tim nyrsio ysgol neu’r
tim imiwneiddio, ac i annog dychwelyd y ffurflenni
cydsynio nad ydynt wedi cael eu dychwelyd.

Dylid dychwelyd ffurflenni erbyn y dyddiad cau
y cytunwyd arno gyda’r nyrs ysgol neu’r tim
imiwneiddio.

Mewn meithrinfeydd, dylid dychwelyd y ffurflen i'r
person neu'r lle a enwir ar y ffurflen neu ar y llythyr
erbyn y dyddiad a nodir.

Pwy fydd yn rhoi'r brechlyn i'r plant:

Bydd y rhaglen ar gyfer plant oedran ysgol yn cael
ei darparu gan nyrs ysgol neu dim imiwneiddio a
gyflogir gan y GIG.

Byddant yn rhoi'r brechiad yn unol & safonau a
osodwyd yn genedlaethol. Mae gan frechwyr y GIG
gymwysterau a hyfforddiant priodol, gan gynnwys
hyfforddiant diogelu. Maent hefyd wedi'u hyfforddi'n
llawn i ateb unrhyw gwestiynau gan ddisgyblion,
athrawon, a rhieni/gwarcheidwaid am y brechlyn
ffliw.

Mewn rhai ardaloedd o Gymru, gall plant dwy a
thair oed gael eu brechlyn ffliw mewn meithrinfa.
Gall y brechlyn gael ei roi gan y tim nyrsio ysgol
neu’r tim imiwneiddio, neu gan y gwasanaeth
ymwelwyr iechyd.



https://icc.gig.cymru/adnoddau/
https://icc.gig.cymru/adnoddau/
https://111.wales.nhs.uk/?locale=cy&term=A

Sut gall eich lleoliad gefnogi'r rhaglen brechu
rhag y ffliw

Mae'r berthynas rhwng lleoliadau addysg a thim nyrsio
ysgol/imiwneiddio y GIG yn hanfodol er mwyn
amddiffyn iechyd cenedlaethau'r dyfodol. Mae
Sefydliad lechyd y Byd yn amcangyfrif bod brechu yn
atal hyd at 5 miliwn o farwolaethau ledled y byd
oherwydd clefydau sy’n cynnwys y ffliw, bob blwyddyn.

Mae eich cefnogaeth gyda'r rhaglen ffliw
yn hanfodol ac mae’n cael ei

gwerthfawrogi’'n fawr.

Bydd y canlynol yn helpu i gynnal nifer y bobl sy'n
cael brechiadau ac yn lleihau aflonyddwch i‘ch
lleoliad chi:

e Cyndiwrnod y brechiadau, siaradwch a&’r nyrs
ysgol neu'r tim imiwneiddio i drefnu lleoliad addas
a thrafod gofynion.

e Os gofynnir amdano, gwnewch yn siwr bod
prosesau ar waith i ddarparu rhestr ddosbarth o
blant a phobl ifanc sydd yn y garfan oedran
gymwys, gan gynnwys manylion cyswllt a rhif ffon
eu rhieni neu warcheidwaid. Mae darparu'r
wybodaeth hon yn hwyluso cydsyniad amserol,
cyfathrebu effeithiol & theuluoedd, cynllunio a
chyflwyno sesiynau brechu effeithlon, ac yn
cefnogi i niferoedd uchel gael eu himiwneiddio.

¢ Mae’n bwysig rhoi gwybod i rieni/gwarcheidwaid
pa ddiwrnod y bydd brechiadau'n cael eu rhoi.
Bydd y pecyn cydsynio’n cynnwys yr wybodaeth
hon. Gwnewch yn siWwr fod y pecynnau cydsynio’n
cael eu dosbarthu i rieni/gwarcheidwaid. Gellir
anfon neges (e.e., e-bost neu neges destun) at
rieni/gwarcheidwaid i'w hatgoffa o'r canlynol:
— dyddiad(au) brechu; a
— dyddiad cau ar gyfer dychwelyd y ffurflen

gydsynio.

Rhowch dawelwch meddwl i rieni a gofalwyr
ynglyn ag effeithiolrwydd a diogelwch y
brechlyn ffliw.

Efallai y bydd gan ddisgyblion a'u
rhieni/gwarcheidwaid gwestiynau am y brechlyn.
Rhowch wybod iddynt fod rhagor o wybodaeth ar
gael yn icc.gig.cymru/brechlynffliw

Defnyddiwch eich cyfrifon cyfryngau cymdeithasol
neu sianeli cyfathrebu i rannu cynnwys
perthnasol sydd ar gael o phw.brandkitapp.com

Arddangoswch adnoddau hyrwyddo mewn
mannau a fydd yn cael eu gweld gan rieni, plant
a phobl ifanc. Mae posteri a thaflenni ar gael am
ddim gan
icc.gig.cymru/adnoddau-gwybodaeth-iechyd

Siaradwch &’ch nyrs ysgol neu'r tim imiwneiddio
os oes gennych ymholiadau neu os ydych yn
ymwybodol o unrhyw gamwybodaeth sy'n cael ei
lledaenu am y brechiad. Efallai y bydd
rhieni/gwarcheidwaid plant yn y feithrinfa eisiau
siarad a'u hymwelydd iechyd.



https://icc.gig.cymru/gwybodaeth-erthygl/brechlyn-ffliw/
https://phw.brandkitapp.com/login
https://icc.gig.cymru/gwybodaeth-erthygl/adnoddau-gwybodaeth-iechyd/

Rhagor o wybodaeth am y brechlyn
ffliw

e Mae brechlynnau ffliw yn ddiogel ac wedi cael eu
rhoi i filiynau o blant ledled y byd.

e Mae sgil-effeithiau fel arfer yn ysgafn, ac yn para am
ddiwrnod neu ddau’n unig, ond nid yw pawb yn eu
cael.

e Y sgil-effeithiau mwyaf cyffredin yw llai o awydd
bwyd, teimlo'n flinedig, cur pen/pen tost, cyhyrau
poenus a thymheredd. Sgil-effaith mwyaf cyffredin
cael y brechlyn drwy chwistrell trwyn yw trwyn yn
rhedeg neu wedi blocio. Gall cael y brechlyn drwy
bigiad achosi braich ddolurus yn y fan lle cafodd y
pigiad ei roi. Mae sgil-effeithiau difrifol yn
anghyffredin iawn.

e Mae’r brechlyn ffliw yn bodloni'r holl safonau
diogelwch. Unwaith y bydd brechlyn yn cael ei
ddefnyddio, caiff ei fonitro’n barhaus o ran pa mor
ddiogel ydyw.

e Dylid rhoi gwybod am sgil-effeithiau a amheuir ar-
lein yn www.mhra.gov.uk/yellowcard (safle allanol,
Saesneg yn unig). Gellir rhoi gwybod am sgil-
effeithiau hefyd drwy ddefnyddio’r ap Yellow Card
neu drwy ffonio 0800 731 6789 (dydd Llun i ddydd
Gwener, 9yb i 5yh).

e Os hoffech gael rhagor o wybodaeth am ddiogelwch
brechlynnau, neu roi gwybod am sgil-effaith, ewch i
www.mhra.gov.uk (safle allanol, Saesneg yn unig).

Mae’r wybodaeth yn y daflen hon yn gywir
ar adeg ei chyhoeddi. | gael yr wybodaeth
ddiweddaraf, ewch i
icc.gig.cymru/brechlynnau

©

Mae Brechu yn achub bywydau
Vaccination saves lives

Gair o ddiolch

Mae cyflwyno rhaglenni imiwneiddio drwy
lecliadau addysg yn hanfodol er mwyn sicrhau
bod gan blant a phobl ifanc fynediad hawdd at
frechlynnau. Mae hyn yn helpu i sicrhau bod
cynifer & phosib o bobl yn cael eu brechu ac
yn lleihau anghydraddoldebau iechyd i blant a
phobil ifanc.

Mae sicrhau bod nifer fawr o blant a phobl
ifanc yn cael eu brechu rhag y ffliw yn gwella’r
amddiffyniad i bawb drwy leihau lledaeniad y
ffliw yn ein cymunedau.

Rydym ddiolchgar am gefnogaeth llecliadau
addysg i gynnal y sesiynau brechu hyn, ac am
gyfathrebu a rhieni/gwarcheidwaid ynglyn a
phryd y bwriedir cynnal y sesiynau.

Os oes gennych ymholiadau neu
gwestiynau ynglyn a chyflwyno rhaglen
brechu rhag y ffliw yn eich lleoliad chi,
cyfeiriwch y rhain at dim nyrsio ysgol neu
dim imiwneiddio’r bwrdd iechyd lleol.

Mae manylion cyswllt timau imiwneiddio
eich bwrdd iechyd lleol ar gael o
icc.gig.cymru/cysylltiadau-brechu

Sganiwch fiifyndi
dudalen we plant

oedran ysgol a phobl

lechyd Cyhoeddus Cymru yw asiantaeth iechyd y cyhoedd
cenedlaethol Cymru. Rydym yn gweithio i amddiffyn a
gwella iechyd a llesiant a lleihau anghydraddoldebau iechyd
i bobl Cymru.

© Ymddiriedolaeth GIG lechyd Cyhoeddus Cymru (gyda
chydnabyddiaeth i Asiantaeth Diogelwch lechyd y DU ac
lechyd Cyhoeddus yr Alban)

